[image: image1.png]



[image: image2.jpg]



[image: image3.png]



[image: image4.jpg]KMM





[image: image5.png]



[image: image6.jpg]





Қазақстан Республикасының Мемлекеттік гимні
 Сөзін жазғандар: Жұмекен Нәжімеденов, Нұрсұлтан Назарбаев
        Әнін жазған: Шәмші Қалдаяқов
Алтын күн аспаны,

Алтын дән даласы,

Ерліктің дастаны,

Еліме қарашы!

Ежелден ер деген,

Даңқымыз шықты ғой.

Намысын бермеген,

Қазағым мықты ғой!

Қайырмасы:
Менің елім, менің елім,

Гүлің болып егілемін,

Жырың болып төгілемін, елім!

Туған жерім менің — Қазақстаным!

Ұрпаққа жол ашқан,

Кең байтақ жерім бар.

Бірлігі жарасқан,

Тәуелсіз елім бар.

Қарсы алған уақытты,

Мәңгілік досындай,

Біздің ел бақытты,

Біздің ел осындай!

Қайырмасы:
Менің елім, менің елім,

Гүлің болып егілемін,

Жырың болып төгілемін, елім!

Туған жерім менің — Қазақстаным!

АНАШЫМ
сөзі: Қ.Жұмағалиев

әні: М.Омаров

Шет жүрсем - сағынарым,

Жабықсам - шағынарым

Анашым, бір өзіңсің

Табынарым
ҚАЙЫРМАСЫ:
Анашым, шалқып күлсең

Алдымда ұзақ жүрсең

Жүрегім жыр толғайды

Көңілім ортаймайды

Анасы бар адамдар

Ешқашан қартаймайды

Ұшырған сұңқарыңмын

Қияға шырқарыңмың

Бәйгеге өзің қосқан

Тұлпарыңмын

ҚАЙЫРМАСЫ:
Анашым, шалқып күлсең

Алдымда ұзақ жүрсең

Жүрегім жыр толғайды

Көңілім ортаймайды

Анасы бар адамдар

Ешқашан қартаймайды
Қорғаным - өзің деймін

Жан дауа - сөзің деймін

Анашым, сені ойласам

Көз ілмеймін...

ҚАЙЫРМАСЫ:

Анашым, шалқып күлсең

Алдымда ұзақ жүрсең

Жүрегім жыр толғайды

Көңілім ортаймайды

Анасы бар адамдар

Ешқашан қартаймайды
САРЖАЙЛАУ
сөзі. М.Мақатаев

әні. Н.Тілендиев

Жазира, жасыл кілем өрнектеген

Туған жерге, дариға, жер жетпеген!

Кең өлкем, әлдилей бер сен деп келем

Аңсап келем, сағынып, шөлдеп келем

ҚАЙЫРМАСЫ:

Саумал бұлақ - балдай дәрім

Салқын самал - баурайларың

Саялаған, беу, туған жер

Сағындырған, Саржайлауым

Армысың, ата-қоныс, жасыл мекен!

Ұланыңмын, мен сенің қасыңда өтем

Басқаның жерұйығын неғылайын

Жерұйығы өзімнің қасымда екен!

ҚАЙЫРМАСЫ:

Саумал бұлақ - балдай дәрім

Салқын самал - баурайларың

Саялаған, беу, туған жер

Сағындырған, Саржайлауым

Жадырап, жұтайыншы тау самалын

Осы еді ғой сағынып аңсағаным

Гүлдерім, шыршаларым, аршаларым

Бәріңе арнап мен бүгін ән саламын

ҚАЙЫРМАСЫ:

Саумал бұлақ - балдай дәрім

Салқын самал - баурайларың

Саялаған, беу, туған жер

Сағындырған, Саржайлауым

Жанымды жырға бөлеп таң атырған

Әкем едің ақ таңда жаратылған

Төліңнен айналайын жаңа туған!

Айналайын еліңнен дара тұрған!

АРМАНДАСТАР
Сөзі: Н.Әлімқұлов

Әні: Ә. Бейсеуов

Арман қуған, қиял қуған кезің қайда

Құрбы қыздар, мөлдіреген көзің қайда?

Сол алғашқы алаулаған сезім қайда?

Армандастар - құрдастар

ҚАЙЫРМАСЫ:

Бір дәуірдің мөлдіреген аспаны едік

Бәріміз бір өмір жолын бастап едік

Армандастар қайда?

Абзал достар қайда?

Замандастар, қарлығаштар қайда екен?

Бәрің, достар әр тарапқа кеттіңдер ме

Әлде биік асулардан өттіңдер ме?!

Әлде игі армандарға жеттіңдер ме?!

Қайдасыңдар, құрдастар?!

ҚАЙЫРМАСЫ:

Бір дәуірдің мөлдіреген аспаны едік

Бәріміз бір өмір жолын бастап едік

Армандастар қайда?

Абзал достар қайда?

Замандастар, қарлығаштар қайда екен?


ТУҒАН КҮН КЕШІНДЕ
Сөзі, әні: М.Шаханов

Тойыңа гүл алып

Келіп ем қуанып

Қарсы алдың күлімдеп, көктемдей

Жүзіңе нұр толып

Кетіпсің құлпырып

Бір бақыт сәулесін сепкендей

ҚАЙЫРМАСЫ:

Сен туған күн, мерекеміз

Ән бастайық, кел екеуміз

Ұмытпа сен құрбым

Есте қалсын мәңгі бұл күн

Есте қалсын мәңгі бұл күн

Жасқанба жасыма

Отыршы қасыма

Басталсын бір терең әңгіме

Қуансын ел ертең

Қолыңды бер еркем

Жалғыздық жоғалсын мәңгіге

ҚАЙЫРМАСЫ:

Сен туған күн, мерекеміз

Ән бастайық, кел екеуміз

Ұмытпа сен құрбым

Есте қалсын мәңгі бұл күн

Есте қалсын мәңгі бұл күн

Көп жүрме сарылып

Жетсе де кәрілік

Қақпаңды ашпа сен уақытсыз

Жастықтың жарығын

Жүректің жалынын

Өшіріп алған жан бақытсыз

ҚАЙЫРМАСЫ:

ҰСТАЗЫМ

Сөзі: А. Шәмкенов

Әні: Ә. Еспаев

1. Тұлғаңды арманыма ұксатқанмын
Үлгіңді көңіліме қыстатқанмын
Есімде, әліппені жаттатқызып
Ең алғаш қолға қалам ұстатқаның

ҚАЙЫРМАСЫ:
Ұстазым, менің ұстазым
Өзіңмен өткен қыс-жазым
Қалдырған ізің мәңгілік
Жадымда тұрар жаңғырып
Ұстазым, менің ұстазым

2. Зердемді сен ашпасаң не етер едім
Өмірден сыбағасыз өтер едім
Ғажайып дүниенің сырын жайын
Қияға қызықтырып жетеледің

ҚАЙЫРМАСЫ:
Ұстазым, менің ұстазым
Өзіңмен өткен қыс-жазым
Қалдырған ізің мәңгілік
Жадымда тұрар жаңғырып
Ұстазым, менің ұстазым

3. Өзіңнен өмірге азық ала бердім
Ұшырып мені алысқа қала бердің
Бойымда отың кетті ұшқын атқан
Келеді жана бергім, жана бергім


         СӘБИ БОЛҒЫМ КЕЛЕДІ
Сөзі: М.Мақатаев

Әні: Т.Рахимов

Құс та болғым келмейді қанатым бар
Қанатым бар күмістен жаратылған

Сәби болғым келеді-ау, сәби болғым
Бұл өмірден хабарсыз жаңа туған
Сәби болғым келеді-ау, сәби болғым
Бұл өмірден хабарсыз жаңа туған
Тар бесігі кең жаһан тарылмаған
Біреуге бар біреуге табылмаған

Сәби болғым келед-ау сәби болғым
Ана сүті аузынан арылмаған
Сәби болғым келеді-ay сәби болғым
Ана сүті аузынан арылмаған

От та болғым келмейді жылуым бар
Жылуым бар, керек пе, жылыныңдар

Сәби болғым келеді-ау, сәби болғым
Күн сәулесі ойнаған тұлымымда
Сәби болғым келеді-ау, сәби болғым
Күн сәулесі ойнаған тұлымымда

Қанат қағып өмірге ұшарымда
Кесілмесе бәрібір тұсауым да

Сәби болғым келеді-ау, сәби болғым
Сәбиі жоқ ананың құшағында
Сәби болғым келеді-ау, сәби болғым
Сәбиі жоқ ананың құшағында

ахаааааау-хууууууу-хуууууууу


СҰЛУ ҚЫЗ

Халық әні
Таңертеңмен бір сұлу қыз суға келеді
Суға келеді
Суға келеді
Ат жетектеп бір жас жігіт еріп келеді
Еріп келеді
Еріп келеді

ҚАЙЫРМАСЫ:

Тоқтаңыз сұлу қыз су іздеген
Танысқым келеді менің сізбен
Айтыңыз атыңыз кім болады
Танысып көрмеп ем бұрын қызбен
Менің атым неге керек айтшы жас жігіт
Айтшы жас жігіт
Айтшы жас жігіт
Бір көргеннен қалдыңыз ба мені шын сүйіп
Мені шын сүйіп
Мені шын сүйіп

ҚАЙЫРМАСЫ:

Тоқтаңыз сұлу қыз су іздеген
Танысқым келеді менің сізбен
Айтыңыз атыңыз кім болады
Танысып көрмеп ем бұрын қызбен
Таңертеңмен бір сұлу қыз суға келеді
Суға келеді
Суға келеді
Ат жетектеп бір жас жігіт еріп келеді
Еріп келеді
Еріп келеді
Тоқтаңыз сұлу қыз су іздеген
Танысқым келеді менің сізбен
Айтыңыз атыңыз кім болады
Танысып көрмеп ем бұрын қызбен
АРЫС ЖАҒАСЫНДА
Сөзі: М.Шаханов

Әні: Ш.Қалдаяқов

Өзіңмен Арыстың

Бойында таныстым

Жайнаған гүлдей құрбым сен

Жағада тұрдың сен

ҚАЙЫРМАСЫ:

Жаз еді күлкің де

Қайдасың бұл күнде?

Сені іздеп арманым

Сыр бойын шарладым

Алдыңда бір бақыт

Тұрғандай тіл қатып

Толқынға қарап ойлана

Әндеттің жай ғана

ҚАЙЫРМАСЫ:

Жаз еді күлкің де

Қайдасың бұл күнде?

Сені іздеп арманым

Сыр бойын шарладым

Нұр шашып өзіңнен

Бір нәзік сезіммен

Жібектей шашың толқындап

Қалып ең қол бұлғап

ҚАЙЫРМАСЫ:

Жаз еді күлкің де

Қайдасың бұл күнде?

Сені іздеп арманым

Сыр бойын шарладым

Кете ме осылай

Әніміз қосылмай

Аяулы таңым сен едің

Көрсем деп келемін

ДАСТАРХАН
Ей, халайық, халайық,
Бар өнерге салайық.
Ас ұсынып, бас тартқан
Жайылып тұр дастарқан.

ҚАЙЫРМАСЫ:
Дастарқан-ау, дастарқан,
Берекелі дастарқан,
Мерекелі дастарқан,
Ей-ей-ей!

Жақсы келсе - құт болар,
Жаман келсе - жұт болар.
Жолаушымыз біз деген
Асыл мұрат іздеген.

ҚАЙЫРМАСЫ:
Дастарқан-ау, дастарқан,
Берекелі дастарқан,
Мерекелі дастарқан,
Ей-ей-ей!

Айналайын ағайын,
Үміт отын жағайын.
Уайым-қайғы жоқ болсын,
Қуанышың көп болсын.
ҚАЙЫРМАСЫ:
Дастарқан-ау, дастарқан,
Берекелі дастарқан,
Мерекелі дастарқан,
Ей-ей-ей!

НАУРЫЗ – ДУМАН

Әні: Т.Сарыбаев
Сөзі: М.Мақатаев

1. Наурыз айы туғанда
Той болушы еді бұл маңда.
Сақталушы еді сыбаға
Сапарға кеткен ұлдарға,
Наурыз айы туғанда.


ҚАЙЫРМАСЫ:
Наурыз, наурыз, күн игі!
Күні игі жердің - түрі игі.
Бауыры жылып науат-қар,
Бабымен ғана жібиді.
Шашылып ырыс шанақтан,
Шақырып бір үй бір үйді,
Шаттанушы еді бір игі.

2. Осынау игі кең жерге
Наурыз айы келгенде,
Наурыз тойын бергенде,
Көрмегендер де - арманда,
Арманда - оны көрген де.
Келіп ем өмір - орманға,
Наурыз айы келгенде.

ӨЗ ЕЛІМ
Әні: Н.Тілендиев
Сөзі: Қ.Мырза Әли

1. Келгенде көктемі
Көңілін гүл басқан,
Шырағы көктегі
Жұлдызбен сырласқан.


ҚАЙЫРМАСЫ:
Өз елім менің!
Өзегім менің!
Жырыма қосып жүремін.
Төрім деп менің,
Жерім деп сенің,
Соғады мәңгі жүрегім!
Түлегі сендер,
Тілегі сендер,
Тірегі сендер сол елдің!
Назары сендер,
Базары сендер,
Ажары сендер сол елдің!


2. Ақ күмбез астығы
Асқар боп өрлеген
Жалынды жастығы

Жүлдені бермеген

ҚАЙЫРМАСЫ:
3. Бұзылмас қамалың
Батыры уақыттың
Тербеген самалы
Бесігін бақыттың

АРМАНДАСТАР
Әні: Ә.Бейсеуов
Сөзі: Н.Әлімқұлов

1. Бір ауылдың түлеп ұшқан жастары едік,
Бір дәуірдің мөлдіреген аспаны едік,
Бәріміз де жазылмаған дастан едік,
Армандастар – құрдастар!

ҚАЙЫРМАСЫ:
Бір дәуірдің мөлдіреген аспаны едік
Бәріміз бір өмір жолын бастап едік
Армандастар қайда?
Абзал достар қайда?
Замандастар, қарлығаштар қайда екен?

2. Арман қуған, қиял қуған кезің қайда?
Құрбы қыздар, мөлдіреген көзің қайда?
Сол алғашқы алаулаған сезім қайда?
Армандастар – құрдастар!

ҚАЙЫРМАСЫ:
3. Бәрің, достар, әр тарапқа кеттіңдер ме?
Әлде биік асулардан өттіңдер ме?
Әлде игі армандарға жеттіңдер ме?
Қайдасыңдар, құрдастар?!


АППАҚ ГҮЛДЕР
Әні: Қ.Сәтмұхамбетова
Сөзі: Қ.Төлеметов

1. Тыныш еді өмірім,
Көріп сені өзгерді.
Сүйіп сені көңілім,
Жұлдыздарға теңгерді.



ҚАЙЫРМАСЫ:
Сөз таппаймын айтуға,
Мен жүремін қысылып,
Түсімде де жүрсің-ғой
Аппақ гүлдер
Аппақ гүлдер
Аппақ гүлдер ұсынып.


2. Күлім көзің нұрлана,
Тербеп нәзік сезімді.
Айтқан сөзің ойлана,
Жаныма ыстық сезілді.


ҚАЙЫРМАСЫ:
3. Жолға қарап жүремін
Қара көзді талдыра.
Сағыныштан жүрегім
Бойды өртеп жандыра.


МАМА
Әні: А.Зацепин

1. Солғанша гүлім көзде тұнып,
Ана деп ән салам.
Жүрейін мейлі жүзге толып,
Бөбекпін мен саған.


ҚАЙЫРМАСЫ:
Ана, ана, ана! 
Мәңгі дос сен ғана.
Абзал ана, ана!
Көңілің кең дала.
Дарасың сен маған,
Данасың сен маған,
Мақтанатын мархабатым, махаббатым!


2. Сол үшін ана есіміңмен
Ел – ана деп адам,
Тербеледі бесігіңмен
Жер – ана деп адам


ҚАЙЫРМАСЫ:
3. Қарызбын әжім, ақ шашыңа, 
Көзіңнің жасына.
Өзіңсің бақыт бақшасы да,
Өмірдің басы да.



АТАМЕКЕН
Әні: Е.Хасанғалиев
Сөзі: Қ.Мырзағалиев

1. Жасыл жайлау, түкті кілем, көк кілем.
Көк кілемде көп ойнаймын, көп күлем.
Маңдайымнан сипап өткен самалды
Қазағымның алақаны деп білем.


ҚАЙЫРМАСЫ:
Қайда жүрсем Атамекен
Көкейіңде жатады екен.
Күннің өзі қимай оны
Ұясына батады екен.


2. Жасыл жайлау, түкті кілем, көк кілем.
Көк кілемде көп ойнаймын, көп күлем.
Күннің нұрын, айдың аппақ сәулесін
Қазағымның махаббаты деп білем.


ҚАЙЫРМАСЫ:
3. Жасыл жайлау, түкті кілем, көк кілем.
Көк кілемде көп ойнаймын, көп күлем.
Асқар тауын аспаныммен астасқан
Қазағымның мәртебесі деп білем.


КӨЗІМНІҢ ҚАРАСЫ
Әні мен сөзі: Абай Құнанбаев

1. Көзімнің қарасы,
Көңілімнің санасы,
Бітпейді іштегі
Ғашықтық жарасы.


2. Қазақтың данасы
Жасы үлкен ағасы
"Бар" демес сендей бір
Адамның баласы.


3. Жылайын, жырлайын
Ағызып көз майын.
Айтуға келегнде
Қалқама сөз дайын.


4. Жүректен козғайын,
Әдептен озбайын,
Өзі де білмей ме
Көп сөйлеп созбайын.


БАҚЫТ ДЕГЕН
Әні: Б.Жұмалин
Сөзі: М.Мақатаев

1. Бақыт жайлы менің мынау білгенім
Бақыт деген – бірде шаттық, бірде мұң
Бақыт сол тәрік етіп түндерін
Бақыт іздеп азаптанса кімде-кім



ҚАЙЫРМАСЫ:
Бақыт деген – сенің бала күндерің
Бақытсыз-ақ бақытты боп жүргенің,
Бақытын да, басқасын да білмеуің, 
Бақытсыз-ақ ойнап – күлгенің.

2. Бақыт деген – әркімдерде бір арман
Сол арманның шыққан жері құмардан
Ал мен үшін ең бақытты күндерім
Бұл өмірде бақыт іздеп жүрген күндерім.


ҚАЙЫРМАСЫ:

АЙТТЫМ СӘЛЕМ, ҚАЛАМҚАС
Әні мен сөзі: Абай Құнанбаев

1. Айттым сәлем, Қаламқас
Саған құрбан мал мен бас
Сағынғаннан сені ойлап
Келер көзден ыстық жас

2. Сенен артық жан тумас
Туса туар артылмас
Бір өзіңнен басқаға
Ынтықтығым айтылмас

3. Асыл адам айнымас
Бір бетінен қайырылмас
Көрмесем де, көрсем де
Көңілім сенен айырылмас


          ЖЕЛСІЗ ТҮНДЕ ЖАРЫҚ- АЙ

Әні мен сөзі: Абай Құнанбаев

Желсіз түнде жарық- ай,
Сәулесі суда дірілдеп,
Ауылдың жаны - терең сай,
Тасыған өзен күрілдеп.

Қалың ағаш жапырағы
Сыбырласып өзді-өзі,
Көрінбей жердің, топырағы,
Құлпырған жасыл жер жүзі.

Тау жаңғырып, ән қосып
Үрген ит пен айтаққа.
Келмеп пе едің жол тосып
Жолығуға аулаққа?

Таймаңдамай тамылжып,
Бір суынып, бір ысып,
Дем ала алмай дамыл қып,
Елең қағып, бос шошып.

Сөз айта алмай бөгеліп,
Дүрсіл қағып жүрегі,
Тұрмап па еді сүйеніп,
Тамаққа кіріп иегі?


ҒАШЫҚТАР ӘНІ
Әні: М.Құсайынов
Сөзі: Т.Молдағалиев

1. Ғашық оты көзімізде жанады,
Әлдилейді махаббаттың бан әні.
Ғашық болған күннен бастап, достарым,
Азамат боп қалғандаймыз бағалы

Қ-сы: 
Ғашық оты жанады, жана берсін! 
Жұбайлардың жолдары бола берсін!
Келген жылдар қосылған екі жасқа
Бақыты мен байлығын ала келсін! 

2. Екі жүрек ұғынады бір-бірін.
Аялайды, әлдилейді күн нұры.
Айтқаны да заң сияқты өзіме
Өміріме бақыт болған құрбының.

3. Алыс кетсе күте білдік сарғайып,
Табысамыз жүрек дүрсіл қағайық,
Арман бар ма ұғынысқан жастарда
Ғашық болған жүректерде бар ма айып?!

ӘЛИЯ
Әні: С.Бәйтереков
Сөзі: Б.Тәжібаев

1. Қобда, Нева суларын сүйіп өскен
Әсем гүлін құшаққа жиып өскен
Аққу құстың бейнебір баласындай
Сұлу сазды, жастықтың күйін кешкен

Қ-сы:
Әлия - ару қызы сен халқымның
Әлия - батыр қызы сен халқымның
Ерке құсы сен даламның!

2. Саған белгі орнаттық мәрмәр тастан
Саған күнде қызыққан мөлдір аспан
Саған күнде жазылған көркем дастан
Саған күнде құшағын көктем ашқан

3. Шолпан жұлдыз - өзіңсің шоқтай жарық
Көз алмаймыз көркіңнен тоқтай қалып
Туған жердің төсінде мәңгілікке
Тұр ғой сенің жүрегің оттай жанып
БАЛҚАДИША
Әні мен сөзі: Ақан сері

1. Қызы едің Ыбырайдың, Балқадиша
Бұралған белің нәзік тал, Қадиша.
Сексен қыз серуенга шықса дағы
Ішінде шолпан жұлдыз жарығым сен, Қадиша.

2. Бұрында асау тайдай жүрген басың 
Қаларсың біздің сөзге, қарағым, зар, Қадиша.
Бір емес екі жеңгең келіп отыр
Ұлықсат бізден сізге, жанарым, бар, Қадиша.

3. Дегенде Балқадиша, Балқадиша,
Күйеуің сексен бесте шал, Қадиша.
Кетті деп Балқадиша естігенде
Тауыңда жыланды іннің 
Құшақтап қара жерді еңіріп жылағаным-ай.

САҒЫНДЫМ АЛМАТЫМДЫ
Әні: А.Қоразбаев
Сөзі: С.Оспанов
1. Қосамын әнге атыңды,
Тосамын әр хатыңды,
Сағындым алма бағын,
Арайлы Алматымды.

2. Сағындым аққу үнді,
Сағындым ақ гүлімді,
Алматым, сыйладың сен
Шабытты шаттығымды.

3. Еске алсам Көктөбені
Жаныма от береді.
Алғашқы махаббатқа
Куәгер – Көктерегі.

4. Әкелген бар бағымды
Сағындым таңдарыңды.
Алматым, сені ойлаумен
Жалғадым арманымды.

5. Қалайды жаным жырды,
Болмайды әнім мұңды,
Пәк көңіл, ақ жүректі
Достарым сағындырды.

6. Аспанын астананың,
Сағындым жастар әнін.
Сағындым шыңдарыңды,
Алатау - асқаралым!

АНА ТУРАЛЫ ЖЫР
Әні: Ш.Қалдаяқов   Сөзі: Ғ.Қайырбеков

1. Әлемнің жарығын
Сыйладың сен маған,
Даланың әр гүлін
Жинадың сен маған.
Сен берген құстардың
Қанатын самғаған,
Балалық құштарым
Өзіңе арнаған.
ҚАЙЫРМАСЫ:
Әлдилеп, аялап,
Өсірген жемісің,
Самал жел, сая бақ,
Құшағың мен үшін.
Есейіп кетсем де,
Мен саған сәбимін,
Көңіліңді көктемдей
Көзіңнен танимын.
2. Өтеуге борышым
Анашым, жан сырым
Іздедім сен үшін
Әлемнің асылын,
Әлемнің байлығын,
Сыйлар ем кеш мені
Сыйлар ем ай, күнін
Қолыма түспеді.
3. Ете гөр қанағат
Әзірге берерім
Балалық махаббат,
Балалық жүрегім,
Бол риза, анашым,
Қолдағы осы бар
Өзіңе арнаған,
Әнімді қосып ал.
АЛҒАШҚЫ МАХАББАТ
Әні: М.Омаров
Сөзі: Қ.Қазыбеков

1. Өртенген сезімді
Қалайша өшірем?
Балалық кезімді
Қалайша кешірем?
Қалайша кешірем?
Кешірем


ҚАЙЫРМАСЫ
Алғашқы махаббат
Жүректі тербейді,
Мәңгілік бақ құсым
Коштасқым келмейді,
Коштасқым келмейді.


2. Өмірдің пәктігін
Жаныма сыйлаған
Кештерді қайтейін
Кетуге қимаған,
Кетуге қимаған.
Қимаған.


3. Айтпаған әнімді
Кімге мен арнаймын,
Үмітім үзілсе,
Қайтіп мен жалғаймын,
Қайтіп мен жалғаймын,
Жалғаймын.

БҰЛ ӘН БҰРЫНҒЫ ӘННЕН ӨЗГЕРЕК
Әні мен сөзі: Ш. Құдайбердиев

1. Бұл ән – бұрынғы әннен өзгерек,
Бұған – ұйқасты өлең, сөз керек,
Өзіне орайлы.
Денең – жан нұрлы болса жөнделмек,
Өлең - әнге өлшеп айтса өңделмек,
Ұйқасқа қолайлы.

Қайырмасы:
Ән өлшеуіш, өлең күміс,
Қоспаңыз мыс аралас.
Артық елу, не кем салу,
Әрпі қалу жарамас.

2. Ауыр - осы әнге тұщы сөз салмақ,
Тәуір - татымды ұйқас жиналмақ,
Тереңнен толғанып.
Сырын бұл әннің айтып қарайын,
Түрін - сипаттап тізіп санайын,
Өлең тап ойланып!

Қайырмасы: 
Буыны сегіз, алтауы егіз,
Үш ем деңіз, екеуі,
Кім дәл басты, кілтін ашты,
Жақсы ұйқасты нешеуі?
КЕШІКПЕЙ КЕЛЕМ ДЕП ЕҢ
Әні: Ш.Қалдаяқов
Сөзі: М.Шаханов

1. Аңсаған арманым сияқтанып,
Ай туып келеді қияқтанып.
Жол жаққа қараймын
Сен жоқсың арайлым.
Кешікпей келем деп ең
Мен тұрмын елеңдеумен


2. Қайтейін кіналап бұған сені,
Сағатың алдаған шығар сені,
Нұр ойнап көзіңде
Уәделі кезінде
Кешікпей келем деп ең,
Мен тұрмын елеңдеумен.


3. Көшеде сырласып, шалқып басып
Құрбылар барады қолықтасып.
Тағатым таусылды,
Аңсадым даусыңды,
Кешікпей келем деп ең,
Мен тұрмын елеңдеумен.


АНАҒА СӘЛЕМ
Әні: Е. Хасанғалиев
Сөзі: О.Иманәлиев

1. Мереке күніңмен
Қарсы алам өзіңді,
Сәбилік үніммен
Арнаймын сөзімді.

Қ-сы: 
Көргенше алаңмын,
Аңсаймын, толғанам.
Қабыл ал балаңның
Сәлемін жолдаған.


2. Бөбегің оянса
Ұйқыңнан мың тұрдың.
Гүліңмен балауса
Көктемдей құлпырдың.


3. Аялап алақан
Әлпештен өсірген.
Аяулы жан анам
Қатемді кешірген.


4. Сырымды ұғатын
Өзіңсің қуатым,
Күнімсің шығатын,
Айымсың туатын.

